ԱՄՓՈՓԱԹԵՐԹ

  «Հայաստանի Հանրապետության պաշտպանության նախարարության «Վազգեն Սարգսյանի անվան ռազմական համալսարան» և Հայաստանի Հանրապետության պաշտպանության նախարարության «Մարշալ Արմենակ Խանփերյանցի անվան ռազմական ավիացիոն համալսարան» պետական հիմնարկները միաձուլման ձևով վերակազմակերպելու և Հայաստանի Հանրապետության պաշտպանության նախարարության «Վազգեն Սարգսյանի անվան ռազմական ակադեմիա» պետական հիմնարկ ստեղծելու մասին» ՀՀ կառավարության որոշման նախագծի

	1. Արդարադատության նախարարություն
	

	
	

	1. Նախագծի առաջին էջի վերևի աջ անկյունում «Նախագիծ» բառն անհրաժեշտ է գրել մեծատառերով՝ հիմք ընդունելով «Նորմատիվ իրավական ակտերի մասին» օրենքի (այսուհետ՝ Օրենք) 21-րդ հոդվածի 7-րդ մասի պահանջը, որի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	Ընդունվել է

	2. Նախագծի նախաբանում, ի թիվս այլնի, հղում է կատարվում Քաղաքացիական օրենսգրքի 62-րդ հոդվածի 5-րդ, 63-րդ հոդվածի 3-րդ և 64-րդ հոդվածի 1-ին մասերին, ինչպես նաև «Զորամասերի և զինվորական հաստատությունների կարգավիճակի մասին» օրենքի 6-րդ հոդվածի 2-րդ մասին: Այս առումով հարկ է նկատել, որ թեև վկայակոչված նորմերը վերաբերելի են քննարկվող հարաբերություններին, սակայն վերջիններս չեն հանդիսանում Նախագծի ընդունման համար լիազորող նորմեր, ըստ այդմ՝ չեն բխում Օրենքի 13-րդ հոդվածի 1-ին մասի պահանջներից: Հետևաբար, առաջարկում ենք Նախագծի նախաբանից հանել վերը նշված նորմերին կատարված հղումները: 
	Ընդունվել է

	3. Նախագծի նախաբանում որպես լիազորող նորմի՝ հղում է կատարվում նաև «Զորամասերի և զինվորական հաստատությունների կարգավիճակի մասին» օրենքի 6-րդ հոդվածի 3-րդ մասին, որի համաձայն՝ ռազմաուսումնական հաստատություն ստեղծելու մասին որոշմամբ ռազմաուսումնական հաստատության կանոնադրության, կառուցվածքի, թվաքանակի, հանձնվող (ամրացվող) գույքի, այդ թվում` զենքի և ռազմամթերքի կազմի, դրա օգտագործման կարգի հաստատման իրավունքը կարող է վերապահվել Հայաստանի Հանրապետության պաշտպանության նախարարին: (…)

Մեջբերված նորմից հետևում է, որ համապատասխան իրավական ակտ ընդունելու լիազորությունը Պաշտպանության նախարարին վերապահվում է ռազմաուսումնական հաստատություն ստեղծելու մասին Կառավարության որոշմամբ, որն իրենից ներկայացնում է անհատական իրավական ակտ: Ըստ այդմ, նշված կարգավորման հաշվառմամբ՝ Նախագծի 4-րդ կետով Պաշտպանության նախարարին տրվում է լիազորություն՝ հաստատելու ռազմական ակադեմիայի կանոնադրությունը, կառուցվածքը, թվաքանակը, հանձնվող (ամրացվող) գույքի, այդ թվում` զենքի և ռազմամթերքի կազմը, դրա օգտագործման կարգը, ինչը խնդրահարույց է այն համատեքստում, որ անհատական իրավական ակտով (ռազմաուսումնական հաստատություն ստեղծելու մասին Կառավարության որոշմամբ) չի կարող Պաշտպանության նախարարին իրավական ակտ (հրաման) ընդունելու լիազորություն վերապահվել: 

Ընդ որում, պետք է նկատել, որ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:

Բացի այդ, հարկ է նշել, որ ներկայացված Կառավարության որոշման նախագծով Պաշտպանության նախարարին չի կարող լիազորություն վերապահվել ընդունելու անհատական կամ ներքին իրավական ակտ, քանի որ Օրենքի 2-րդ հոդվածի 1-ին մասի 5-րդ և 6-րդ կետերից հետևում է, որ անհատական և ներքին իրավական ակտերն ընդունվում են նորմատիվ իրավական ակտի հիման վրա և դրան համապատասխան: Այսպիսով, գտնում ենք, որ «Զորամասերի և զինվորական հաստատությունների կարգավիճակի մասին» օրենքի 6-րդ հոդվածի 3-րդ մասում լիազորող նորմ նախատեսող «ռազմաուսումնական հաստատություն ստեղծելու մասին որոշմամբ» ձևակերպումը վերանայման կարիք ունի: 
	Մասամբ է ընդունվել
Նախաբանը խմբագրվել է:

	4. Նախագծի 5-րդ կետի 3-րդ և 4-րդ ենթակետերում «պետական գրանցումը» բառերն անհրաժեշտ է փոխարինել «պետական հաշվառումը» բառերով՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 3-րդ հոդվածի 1-ին մասի 14-րդ կետի դրույթները։
	Ընդունվել է

	5. Նախագծի 6-րդ կետով նախատեսվում է ուժը կորցրած ճանաչել Կառավարության 2016 թվականի ապրիլի 28-ի «Հայաստանի Հանրապետության պաշտպանության նախարարության «Մարշալ Արմենակ Խանփերյանցի անվան ռազմական ավիացիոն համալսարան» պետական հիմնարկ ստեղծելու մասին» թիվ 424-Ա և 2016 թվականի ապրիլի 28-ի «Հայաստանի Հանրապետության պաշտպանության նախարարության «Վազգեն Սարգսյանի անվան ռազմական համալսարան» պետական հիմնարկ ստեղծելու մասին» թիվ 446-Ա որոշումները: 

Այս առումով հարկ է հաշվի առնել, որ ուժը կորցրած ճանաչվող որոշումները վերաբերում են նշված պետական հիմնարկների ստեղծմանը, ինչն իրենից ենթադրում է կատարված և արդեն իսկ ավարտված գործընթաց: Բացի այդ, անհրաժեշտ է նկատի ունենալ, որ նոր ստեղծվող ռազմական ակադեմիայի պետական հաշվառմանը նախորդելու է հիշյալ երկու պետական հիմնարկների գործունեության դադարման պետական հաշվառման գործընթացը, ինչը ենթադրում է, որ իրավական առումով վերջիններս դադարելու են գործել որպես առանձին հիմնարկներ: Ըստ այդմ, գտնում ենք, որ Նախագծի 6-րդ կետով նախատեսվող կարգավորման անհրաժեշտությունը բացակայում է:

Վերոնշյալ դիտարկման համատեքստում Նախագծի նախաբանից անհրաժեշտ է հանել նաև Օրենքի 37-րդ հոդվածի 1-ին մասին կատարված հղումը՝ նկատի ունենալով, որ Օրենքի 37-րդ հոդվածի 1-ին մասի դրույթները վերաբերում են նորմատիվ իրավական ակտն ուժը կորցրած ճանաչելուն, իսկ նշված դիտարկումը չընդունելու և ամեն դեպքում քննարկվող իրավական ակտերն ուժը կորցրած ճանաչելն անհրաժեշտ համարելու պարագայում Նախագծի վերնագրի և վերջինիս բովանդակության համապատասխանությունն ապահովելու նպատակով Նախագծի վերնագրում նշում կատարել նաև իրավական ակտերի ուժը կորցրած ճանաչվելու վերաբերյալ՝ հաշվի առնելով Օրենքի 12-րդ հոդվածի 1-ին մասի պահանջները:
	Ընդունվել է
Ընդունվել է

	2. Ներքին գործերի նախարարություն
	160.5.20232

	
	N 43/21/59986-2023

	Դիտողություններ և առաջարկություններ չկան:
	Ընդունվել է

	3. Ֆինանսների նախարարություն
	03.05.2023թ.

	
	N 01/34-1/8749-2023

	Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը՝ առաջարկում ենք Նախագծի վերնագրում նշում կատարել նաև Նախագծի 6-րդ կետի բովանդակության վերաբերյալ: 
	Ընդունվել
6-րդ կետը հանվել է:

	4. Կրթության գիտության, մշակույթի և սպորտի նախարարություն
	27.04.2023թ.

	
	N 01//9963-2023

	Կրթության, գիտության, մշակույթի և սպորտի նախարարությունը «Հայաստանի Հանրապետության պաշտպանության նախարարության «Վազգեն Սարգսյանի անվան ռազմական համալսարան» և Հայաստանի Հանրապետության պաշտպանության նախարարության «Մարշալ Արմենակ Խանփերյանցի անվան ռազմական ավիացիոն համալսարան» պետական հիմնարկները միաձուլման ձևով վերակազմակերպելու և Հայաստանի Հանրապետության պաշտպանության նախարարության «Վազգեն Սարգսյանի անվան ռազմական ակադեմիա» պետական հիմնարկ ստեղծելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի, իսկ նախագծի հիմնավորման 5-րդ՝ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ, կետում առաջարկում ենք ավելացնել նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի «Համընդհանուր ներառական սովորողակենտրոն կրթական միջավայրի ստեղծումը բաժնի 81-րդ կետը ( 5) է և 8) ե)», այն է.

«է. պետության ռազմավարական առաջնահերթություններից ելնելով՝ բարձրագույն կրթության համակարգում ռազմական, առողջապահական, արտակարգ իրավիճակների և բնակչության քաղաքացիական պաշտպանությանն ուղղված կրթական ծրագրերի արդիականացում,

ե. կանոնակարգել զինվորական ծառայության ընթացքում կրթական և վարժանքային ծրագրերը, դրանց միջոցով ձեռք բերված գիտելիքների և կարողությունների հիման վրա շնորհել որակավորում կամ ուսումնական կրեդիտներ:»:

	Ընդունվել է
Ընդունվել է

	5. Ազգային անվտանգության ծառայություն
	28.04.2023թ.

	Դիտողություններ և առաջարկություններ չկան:
	Ընդունվել է


